
Монгол Улсын Их Хурлын 2009 оны ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 2009 оны 4 дүгээр сарын 22-ны өдөр /Лхагва гараг/-ийн хуралдаан 10 цаг 00 минутад Төрийн ордны “В” танхимд эхлэв.


Байнгын хорооны дарга, Улсын Их Хурлын гишүүн Д.Оюунхорол ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 17 гишүүнээс 12 гишүүн ирж, 70.5 хувийн ирцтэй байв. Үүнд:


Чөлөөтэй: Д.Арвин, Л.Гүндалай, Д.Одбаяр
Өвчтэй: Ц.Баярсайхан

Тасалсан: Ц.Дашдорж


Нэг. Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай Улсын Их Хурлын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга Ц.Цолмон, мэргэжилтэн Г.Дондогмаа, Нийгмийн хамгаалал, хөдөлмөрийн дэд сайд Д.Нямхүү, мөн яамны Стратеги төлөвлөлтийн газрын дарга Т.Аюуш, Боловсрол, соёл, шинжлэх ухааны яамны Төрийн нарийн бичгийн дарга Б.Мишигжав, мөн яамны Төрийн захиргаа, удирдлагын газрын дарга Л.Цэдэвсүрэн, Эрүүл мэндийн яамны Төрийн нарийн бичгийн дарга Б.Баярт, мөн яамны Стратеги бодлогын газрын дарга Б.Отгонжаргал, УИХ-ын Тамгын газрын Эрх зүй, хууль тогтоомжийн хэлтсийн зөвлөх Д.Нарантуяа, Нийгмийн бодлого, боловсрол, соёл, шинжлэх ухааны байнгын хорооны зөвлөх Р.Эрдэнэтуяа, референт Д.Мөнхцэцэг, Я.Оюунбилэг нарын бүрэлдэхүүнтэй ажлын хэсэг байлцав. 


Тогтоолын төслийн анхны хэлэлцүүлэгтэй холбогдуулан УИХ-ын гишүүн П.Алтангэрэл, А.Тлейхан, Г.Занданшатар, Д.Дондог, З.Алтай нарын асуусан асуултад ажлын хэсгээс Д.Нямхүү, Г.Баясгалан, Б.Мишигжав, Б.Баярт нар хариулж, тайлбар хийв. 

Тогтоолын төслийн анхны хэлэлцүүлэгтэй холбогдуулан УИХ-ын гишүүн Д.Дондог, Д.Оюунхорол нар санал хэлэв. 

Улсын Их Хурлын гишүүдээс гаргасан зарчмын зөрүүтэй саналын томъёололоор санал хураав.

Д.Оюунхорол: УИХ-ын гишүүн Тлейхан, Алтангэрэл, Занданшатар, Оюунхорол нарын гаргасан “Говийн болон төвөөс алслагдсан бүс нутгийн иргэдэд бүсийн нэмэгдэл олгох тухай хуулийн төслийг 2010 онд хэлэлцэхээр нэмж оруулах” гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
12

Татгалзсан 

0

Бүгд 


12

Гишүүдийн олонхийн саналаар дэмжигдлээ.

УИХ-ын гишүүн Х.Бадамсүрэнгийн гаргасан УИХ-ын тогтоолын төсөлд нэмэлт заалт оруулах замаар цаг үе, ажлын шаардлагаар асуудал боловсруулж, УИХ-аар шийдвэрлүүлэх боломжийг Засгийн газарт нээлттэй үлдээх гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.  

Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төслийн талаар бэлтгэсэн Байнгын хорооны санал, дүгнэлтийг саналын томъёололын хамт Хууль зүйн байнгын хороонд хүргүүлэхээр тогтов. 

Байнгын хорооноос гарах санал, дүгнэлтийг УИХ-ын гишүүн Д.Кёкүшюзан Батбаяр УИХ-ын чуулганы нэгдсэн хуралдаанд танилцуулахаар тогтов. 

Хуралдаан 11 цаг 00 минутад өндөрлөв.

Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ, 

СОЁЛ, ШИНЖЛЭХ УХААНЫ 

БАЙНГЫН ХОРООНЫ ДАРГА               



Д.ОЮУНХОРОЛ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ 







Б.ЭНХМАА
МОНГОЛ УЛСЫН ИХ ХУРЛЫН 2009 ОНЫ ХАВРЫН ЭЭЛЖИТ ЧУУЛГАНЫ

НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ

БАЙНГЫН ХОРООНЫ 2009 ОНЫ 4 ДҮГЭЭР САРЫН 22-НЫ
ӨДӨР /ЛХАГВА ГАРАГ/-ИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ
Д.Оюунхорол: За эрхэм гишүүдийн энэ өдрийн амгаланг айлтгая. Байнгын хорооны хуралдаанд ирвэл зохих 17 гишүүнээс 9 гишүүн ирсэн одоо ирцэнд бүртгүүлсэн байна. За Алтай гишүүн одоо орж ирж байна. Бадамсүрэн гишүүн ажилтай, саналаа бичиж өгөөд явсан. За Очирбат гишүүн сая орж ирээд бас гараад явсан, ирцэнд бүртгэгдсэн байгаа. Энхтүвшин гишүүн одоо орж ирж байна гэсэн. За ингээд 9 гишүүн ирсэн байгаа учраас хурлын ирц 51 хувьтай байгаа, хурлаа эхэлье. 

За өнөөдрийн Байнгын хорооны хуралдаанаар Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төслийн анхны хэлэлцүүлгийг хийх юм аа. 

За хэлэлцэх асуудлаа батлах саналтай гишүүд гараа өргөнө үү. За баярлалаа. Татгалзсан гишүүн байхгүй, дэмжсэн 100 хувийн саналаар. 

За хэлэлцэх асуудалтай холбогдуулан Нийгмийн хамгаалал, хөдөлмөрийн яамны дэд сайд Нямхүү, Нийгмийн хамгаалал, хөдөлмөрийн яамны Стратеги төлөвлөлтийн газрын дарга Аюуш, Хууль зүй дотоод хэргийн яамны Төрийн нарийн бичгийн дарга Баясгалан, Хууль зүй дотоод хэргийн яамны Хууль зүйн бодлогын газрын дарга Цолмон, Хууль зүй, дотоод хэргийн яамын Хууль зүйн газрын мэргэжилтэн Дондогмаа, Эрүүл мэндийн яамны Төрийн нарийн бичгийн дарга Баярт, Эрүүл мэндийн яамны Стратеги бодлогын газрын дарга Отгонжаргал, Боловсрол, соёл, шинжлэх ухааны яамны Төрийн нарийн бичгийн дарга Мишигжав, Боловсрол, соёл, шинжлэх ухааны яамны Төрийн захиргаа, удирдлагын газрын дарга Цэдэвсүрэн нар оролцож байна. 

За гишүүд хууль санаачлагчаас асуулт асууна. За Алтангэрэл гишүүн. 

П.Алтангэрэл: Тэгэхээр энэ боловсронгуй болгох энэ чиглэлийн талаар бол яахав ер нь зүгээр дараалал тогтоох, ач холбогдлоор нь дарааллуулах, хаврын чуулганаар нэн яаралтай хэлэлцүүлэх асуудал гэсэн саналаа бол тэр юун дээр нь бичээд өгчихөж болж байна тиймээ, саналын хуудсан дээр. Зүгээр асуух ганц нэг асуулт байна аа. 

Жишээлэх юм бол энэ дээр нэгдүгээрт би бодоод байгаа байхгүй юу. Дээд боловсролын тухай хуулийг бол одоо нэн яаралтай хэлэлцэх ёстой. Энэ дээд боловсролын бүтэц тогтолцоогоо бүр ойрын үед шинэчилж, янзалж авахгүй бол болохгүй гэсэн л бодолтой явдаг хүн л дээ. Гэтэл энэ би олж харахгүй байна уу, энэ 12 он хүртэл хууль тогтоомжийг боловсронгуй болгох үндсэн чиглэл дотор Дээд боловсролын хуулийн талаар бол ерөөсөө юм байхгүй. Хууль ерөөсөө хэлэлцэх юм байхгүй байх юм нэгд. 

Хоёрт энэ дээр зүгээр яахав Боловсролын тухай хуульд нэмэлт, өөрчлөлт оруулах гэж л байгаа юм л даа. Аан бага, дунд боловсролынх байж байна. За энэ хуулиуд хоёрдугаарт нь за Боловсролын тухай хуульд нэмэлт, өөрчлөлт оруулах, Бага, дунд боловсролын тухай хуульд нэмэлт, өөрчлөлт оруулах тухай энэ хуулийн төслийг бол 11 оноос нааш хэлэлцэхгүй нь ээ. Тэгээд 12 жилийн одоо сургалтын тогтолцоонд шилжээд удаагүй байж байдаг. Энэ маань бас цэгцрээгүй байж байдаг. Ер нь ерөнхий, бага, дунд боловсролын тухай, бага, дунд боловсролын тогтолцоо, бас сургалтын агуулга, энэ сургалтын стандарт юмнууд бол ерөөсөө орчин үетэйгээ нийцэж нэн яаралтай шинэчлэгдэх зайлшгүй шаардлага байгаа шүү дээ. Тэгэхээр бид одоо 12 он хүртэл бол энэ боловсролын тухай нийт багц хууль, тэгээд л энэ Бага, дунд боловсролын хууль, Дээд боловсролын хуулийн тухай ерөөсөө яригдахгүй нь ээ. Ингэж болж байгаа юм уу? Би бол харин хамгийн түрүүнд тэр Дээд боловсролын хуулиасаа эхлээд барьж аваад, нэг юмаа ингээд гараас гаргаад бүр тодорхой шийдээд явж байвал их зүгээр гэж ингэж бодох юм. 

За гуравдугаарт нь, энэ бас бидэнд одоо нэн шаардлагатай хөдөө гадаагуур явж байхад нэг тодорхой их том тавьдаг асуудал байгаа шүү дээ. Энэ Нийгмийн халамжийн хууль, аан Хөгжлийн бэрхшээлтэй иргэдийн нийгмийн хамгааллын хууль, Нийгмийн даатгалын тухай хуулиндаа нэн даруй өөрчлөлт, шинэчлэлт хийхгүй бол ерөөсөө энэ чинь тэр халамжид хамрагдах хүмүүс, хөгжлийн бэрхшээлтэй иргэдийн хамрах хүрээ мүрээ ерөөсөө болохгүй байна аа гээд яг бодитой, нүдтэй саналуудыг гаргадаг байхгүй юу. Тэгэхээр энэ хуулиудыг бас хэлэлцэх хугацааг харахаар за Нийгмийн халамжийн тухай хууль нь бол 11 оноос наашгүй, Нийгмийн даатгалын чиглэлээр Нийгмийн даатгалынх нь 12 оноос наашгүй, 10 оноос наашгүй гээд ингээд л их хойшоо тавигдсан байх юм. Нийгмийн чиглэлийн одоо даруйхан даруйхан янзлаад явчих, янзлахгүй бол ерөөсөө болохгүй ийм хуулиуд их хойшоо тавигдсан байна аа. Энэ цаг хугацааны хувьд яагаад ингэж хойгуур тавигдаад байна аа? Жишээлэх юм бол сая намайг юугаар явж байхад, одоо тойргоороо ажиллаж байхад бол Нийгмийн даатгалын хууль, Нийгмийн халамжийн хуулинд ийм ийм өөрчлөлтийг ингэж оруулмаар байна гэдэг саналаа бол иргэд бичээд өгч байгаа шүү дээ. Тэгэхээр Нийгмийн халамжийн хууль, Хөгжлийн бэрхшээлтэй иргэдийн нийгмийн хамгааллын тухай хуулинд өөрчлөлт оруулъя гэсэн нэмэлт, өөрчлөлт оруулах тухай хуулийн төслийг боловсруулаад би бол яамнаас санал авахаар хүргүүлчихсэн байж байгаа. Аан зүгээр энэ дээр би бас даргатай санал солилцъё гэж бодож байгаа. Заавал тэгж оруулах ёстой юу, эсвэл Байнгын хорооноосоо ажлын хэсэг байгуулаад санаачлаад оруулчих ёстой юу гэдгийг ярина. Аан зүгээр би өөрийнхөө саналыг хүргүүлчихсэн, энэ энэ юм байх юм, энийг яах юм гэж. 

Тэгэхээр энэ гол гол хуулиуд чинь хойшоо тавигдаад байгаагийн шалтгаан юу байна аа? Энийг урагшлуулж болохгүй юу, урагш нь тавьж болохгүй юм уу? Энийг л хэлэлцэхгүй бол одоо өөр юу хэлэлцэх юм бэ гэж би бодоод байх юм. Өөр хэлэлцэх юмгүй юм шиг санагдаад байх юм. 


Д.Оюунхорол: За баярлалаа Алтангэрэл гишүүн ээ. За ер нь бол Монгол Улсын Засгийн газар Монгол Улсын хууль тогтоомжийг 2012 он хүртэл боловсронгй болгох үндсэн чиглэлийн төслийг боловсруулж, УИХ-д өргөн мэдүүлсэн. За Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуулийн 4.4-т заасныг үндэслэн Үндсэн чиглэлийг боловсруулсан юм байна лээ. Үндсэн чиглэлийн төсөлд нийт 157 хууль орсон байгаа. 7 нь бол УИХ-ын тогтоолын төслийг тусгасан байна лээ. За үндсэн чиглэлийн төсөлд 2012 он хүртлэх хугацаанд боловсруулж, батлуулахаар тусгасан 157 хуулиас Нийгмийн бодлого, боловсрол, соёл, шинжлэх ухааны байнгын хорооны асуудлын хүрээнд эрүүл мэндийн чиглэлээр 8 хуульд нэмэлт, өөрчлөлт оруулахаар, за боловсрол, соёл, шинжлэх ухааны чиглэлээр 1 хуулийг шинээр, 4 хуульд нэмэлт, өөрчлөлт оруулахаар, Нийгмийн хамгаалал, хөдөлмөрийн чиглэлээр 3 хуулийг шинээр, 4 хуулийг шинэчилсэн найруулгаар, 3 хуульд нэмэлт, өөрчлөлт оруулахаар тусгасан юм байна лээ. Энэ өөрөөр хэлбэл 157 хуулийн 15.2 хувийг манай Байнгын хороонд шинэчлэх, өөрчлөх, нэмэлт, өөрчлөлт оруулахаар боловсруулж, оруулж ирсэн юм байна лээ гэж. За эдгээрээс Монгол Улсын шадар сайдын эрхлэх асуудлаар хүүхэд хамгааллын тухай УИХ-ын гишүүдээс санаачлан боловсруулсан хуулийн төсөлд УИХ-ын гишүүн Будын Олон хүүхэд төрүүлж, өсгөсөн эхийг урамшуулах тухай хуулийг шинээр боловсруулахаар одоо төсөлд тусгаж оруулж ирсэн. За энэ бол бас манай асуудлын хүрээнд шийдвэрлэх ёстой ийм асуудлуудыг танилцуулга боловсруулж оруулж ирсэн байгаа. За хэрвээ манай гишүүд хуулийн төслийг түрүүлж нааш нь татъя, энэ тэр гэсэн саналтай байвал тодорхой хугацаагаа, эзэнтэй, холбогдогчтой нь саналаа бол тавих ёстой байх аа гэсэн тийм ойлголттой байгаа. Тэгээд Баясгалан дарга хариулах уу? 


Г.Баясгалан: Би зүгээр эхлээд ерөнхий юу яачихъя, зүгээр яг манай Мишигжав дарга, Нямхүү сайд энэ тэр бас яг тодорхой асуудлаар тодруулж хэлэх байх гэж бодож байна. Ерөнхийдөө бол яахав зүгээр энэ Үндсэн чиглэлийн төсөл боловсруулсан аргачлалын хувьд бол яг холбогдох яамдаас аваад, холбогдох яамд ч гэсэн ерөнхийдөө Засгийн газрын үйл ажиллагааны хөтөлбөр, бас бус бодлогын баримт бичгийг хараад тэгээд ийм хугацаанд оруулж болно гэсэн санал ирүүлсэн учраас л ерөнхийдөө яг үндсэн гол мэргэжлийн яамдын саналыг хүндэтгээд, ингээд оруулж ирсэн ийм байгаа. Аан зүгээр гишүүд бол ерөнхийдөө бусад Байнгын хороод хэлэлцээд ингээд дуусч байна. Харахад бол 2009 он руу хуулийн төслүүдийг нилээн татъя гэсэн ийм санал нилээн их гарч байгаа. Аан зүгээр одоо бид яг ингээд энэ 157 гээд саяны Оюунхорол даргын хэлсэн юун дээр ингээд үзэхээр яг одоо орж ирсэн төслөөр маань үндсэндээ 9 он гэхэд 82 хууль хэлэлцэхээр байгаа л даа. 82 хуулийн төсөл ямар нэгэн байдлаар. Тэгэхээр түүн дээр өшөө одоо ингээд гишүүдийн гаргаж байгаа санал 100 гараад явчих гэж байгаа. Тэгэхээр энэ жилийн хувьд амжих уу гэдгээ бас тооцож, Хууль зүйн байнгын хороон дээр гарч байгаа ажлын хэсэг дээр бас яг гишүүдийн гаргасан саналыг нилээн наана, цаана үзэж, одоо байж байгаа төслөөсөө магадгүй хойшлуулах шаардлагатай, гишүүдийн одоо нэн даруй гэж үзэж байгаа төслийг нь урагшлуулах маягаар явахгүй бол үнэхээр яг энүүгээрээ баталчих юм бол одоо үндсэндээ энэ бүх хуулиудын маань тал үндсэндээ энэ онд гэж байдаг. Одоо чуулган маань дундаа ороод явж байдаг хавар. Намар болохоор төсөл, төлөвлөгөө хэлэлцэнэ гээд ингэх юм бол жаахан бодитой бус юм болчих гээд байгааг бас анзаарах шаардлагатай байгаа. Энийг бас бид нар нэгдсэн ажлын хэсэг дээр бас ярих байх гэж бодож байна. Ингээд Мишигжав дарга энэ тэр та тодруулаад яриад явах уу?

Д.Оюунхорол: За баярлалаа Баясгалан дарга аа. За Мишигжав дарга.

Б.Мишигжав: За Алтангэрэл гишүүн бол чухал асуудал хөндөж байна л даа. Тэгээд яахав Дээд боловсролын тухай хуулийг шинэчлэх шаардлага байгаа гэдэг нь бол юуны өмнө хуулийн одоогийн мөрдөж байгаа эрх зүйн зохицуулалтаасаа гадна тэр хуулийн зохицуулсан асуудлаа бид нар яг одоо хэрэгжүүлэх ийм асуудлууд нь нийгмийн зүгээс тавигдаж байгаа энэ дээр нилээд тавигдаж байгаа нэгдүгээрт. 

За хоёрдугаарт бол бас энэ хүрээнд багтдаг хэд хэдэн хуулийг бол саяхан шинэчлээд гаргачихсан байгаа. Жишээлэх юм бол мэргэжлийн боловсрол дотроо бол мэргэжлийн боловсрол, сургалтын хууль шинээр, шинэчилсэн найруулгын түвшинд боловсруулаад, одоо ид хэрэгжүүлэх ажил эхэлж байна. За мөн Их сургуулийн эрх зүйн байдлын тухай хуулийн төсөл, үзэл баримтлалыг боловсруулаад бид үндсэндээ бэлэн болгосон байгаа. Энэ бол 2009 онд байгаа тийм ээ? 2009 онд байгаа. Ингээд энэ маань дээд боловсролын бас чухал хэсгийг хамрах юм аа. За бусад үлдэж байгаа заалтуудыг нь бол бид нар энэ хуулиудаа гаргасны дараагаар бас зохицуулах, ер нь одоо нийгмийн зүгээс тавигдаад байгаа дээд боловсролын сургалтын байгууллагуудын бүтэц, тогтолцоог оновчтой болгох, тэгээд тэр сургалтын чанарыг сайжруулах зэрэг ийм асуудлуудыг бол энэ хуулийнхаа хүрээнд зохион байгуулалтын хэлбэрээр аваад хэрэгжүүлчих бололцоотой зүйлүүд байгаа. Тийм учраас бол ингээд алхам алхамаар энэ Дээд боловсролын хуулиа хүрээнийхээ хуулиудыг өөрчлөх арга хэмжээг бол шийдэж байгаа гэж ингэж ойлгож байгаа юмаа.

За Бага, дунд боловсролын болон Боловсролын тухай хуулийн тухайд бол 2011 он гэдэг нь яагаад бид тийм он тавьсан бэ гэхээр ерөөсөө Боловсролын тухай хууль, Бага, дунд боловсролын тухай хуульд саяхан одоо нэг, хоёр жилийн өмнө өөрчлөлт оруулаад 6 настай хүүхдийг сургуульд элсүүлэх, 12 жилийн сургалтын тогтолцоонд шилжүүлэх асуудал одоо дөнгөж эхэлж байгаа. Ингээд томоохон шилжилт, шинэчлэлт эхэлж байгаа үед тэрнийхээ бас нэг үр дүнг үзээд, юу нь болж байна, юу нь болохгүй байна, цаашаа ямар арга хэмжээ авах вэ гэдэг энэ зүйлээ тодорхой болгож байж, дараагийн шинэчлэлийг нилээн дорвитой даацтай оруулъя гэж ингэж бодож байгаа юм. За өнөөдөр яг хийж байгаа энэ шинэчлэлийн алхамууд бол тэр Боловсролынхоо ерөнхий хүртээмж, чанар, нийгмийн үр өгөөжийг дээшлүүлэх, багшаа чадваржуулах энэ бүх асуудал дээр яг хуулийн заалтаас болоод, ийм заалтаас болоод одоо яг зогсчихоод байна гэсэн эрх зүйн зохицуулалтаас саатаад байгаа юм нь бол бага. Одоо харин нэгэнт Их Хурлаас хийгээд өгчихсөн энэ одоо шилжилтийг бид нар одоо яам, салбарын зүгээс чанартай хийх, хүлээж байгаа тэр үр дүнд хүрэх асуудал бол чухал байгаа юм л даа. Тэгээд 11 он гээд тавьсан юм байгаа юм. 

Өөр нөлөөлж байгаа зүйл бол түрүүний Баясгалан даргын хэлдэг бас маш олон хуулиуд бол ар араасаа байгаа. Тэгээд л одоо яам, яам дамжиж яригдаж байгаад л ийм дэс дараалал тогтсон юм байгаа юм аа. 

Д.Оюунхорол: Нийгмийн хамгаалал, хөдөлмөрийн яам. За Нямхүү сайд. 

Д.Нямхүү: За энэ Нийгмийн халамжийн хуулиуд, Хөгжлийн бэрхшээлтэй иргэдийн нийгмийн хамгааллын тухай хууль, Нийгмийн даатгалын хуулиудыг яаралтай оруулах хэрэгтэй гэж байна л даа. Аан бидний хувьд Нийгмийн даатгалын багц хуулиудын тухайд судалгаа хийгдэж байгаа, 2009 оны хувьд Дэлхийн банк, Олон улсын байгууллагуудтай хамтарсан судалгаанууд явагдаад ингээд энэний дараа оруулахаар, багц хэлбэрээр оруулж ирэхээр тооцож байгаа юм аа. 

Аан халамжийн тухайд бол бид нилээн том өөрчлөлт хийхээр ярьж байгаа. Халамжийг үндсээр нь цогц байдлаар нь өөрчлөхөөр яригдаж байна. Энийг жишээлбэл бид маш олон янзаар гаргаж үзсэн. Аан эцэст нь ерөөсөө халамжийн тогтолцоог доош нь шилжүүлэхээр 8 том хөтөлбөр болгож, доошоо орон нутаг руу эрхийг өгөх маягаар шийдэх үү гэсэн тийм сүүлчийн байдлаар яригдаж байна. Энэ Халамжийн хууль, Хөгжлийн бэрхшээлтэй иргэдийн хууль бол Халамжийн хуулиа яригдахад хамтдаа яригдаад явагдана. Аан мөн Хөдөлмөр эрхлэлтийн хууль яригдахаар Хөгжлийн бэрхшээлтэй иргэдийн хууль хамтад нь нэг багц болж яригдана. Энэ бүхэн хямралын үе гэдгээрээ их удаан хэлэлцэгдэж магадгүй. Одоо бид боловсруулалтыг нилээн эрчимтэй хийчихээд байж байгаа. Аан мөн энтэй уялдаад Хөдөлмөрийн хөлсний доод хэмжээний тухай гэх мэтээр энэ хуулиуд нь бүгд хоорондоо маш нягт уялдчихсан байгаа учраас бид нар цогцоор нь бүгдийг нь авч үзэж байгаа. 

Д.Оюунхорол: За баярлалаа. За Тлейхан гишүүн, дараа нь Занданшатар гишүүн. 

А.Тлейхан: За баярлалаа. Гурван төрлийн асуудал байна аа. Нэгдүгээрт сая Алтангэрэл гишүүний асуусан асуултыг бид жаахан тодруулж хэлэх гээд байгаа юм аа. Дээд боловсролын тухай бид одоо баахан шүүмжилж ярьдаг. 150-иад дээд сургууль байдаг, 160 мянган оюутан байдаг чанаргүй гэж, нийгмийн хэрэгцээнээс илүү гарсан мэргэжилтэн бэлтгэж байгаа тухай ярьдаг. Сая Мишигжав дарга хэлж байна л даа, хууль бол болж байгаа, ганцхан тэрийг хэрэгжүүлэх асуудал дээр л асуудал байгаа гэж. Өнгөрсөн жил би Засгийн газрын мөрийн хөтөлбөрийг хэлэлцэж байхдаа маш их асуудал энд яригдсан. Одоо даруй бараг хэдэн сар ч болж байна даа. Ямар нэгэн алхам одоо энд хийгдэхгүй байна аа. Хэрвээ хууль нь болж байгаа бол яагаад одоо яам энэ дээр ажилладаггүй юм бэ? Бид Их Хурлын гишүүд бодохдоо энэ жилийн элсэлтээс эхлээд жаахан цэгцрэх байх аа гэсэн, одоо элсэлт ид явагдаж байна. Нөгөө л чанаргүй сургуулиуд чинь элсэлт аваад л байж л байна шүү дээ. Тийм учраас одоо энэ дээр хэрвээ үнэхээрийн одоо хууль үйлчлэх шаардлагагүй юм бол Засгийн газар олигтой ажиллахгүй байгаа юм биш биздээ, энэ дээр одоо яах ёстой юм бэ? Бид зүгээр сая зарчмын зөрөөтэй санал өгөөд, Дээд боловсролын хуульд нэмэлт, өөрчлөлт оруулах тухай оруулъя гэж орж ирсэн л дээ. Гэтэл болж байгаа юм шиг л яриад байх юм. Тэгээд үнэхээр болж байгаа юм бол энэ дээр одоо яагаад энэ дээд боловсролын асуудал жаахан цэгцрэхгүй байна, нийгэмд нэгдсэн ойлголт өгөхгүй байна нэг ийм асуулт байна. 

Хоёрдугаарт нь, эрүүл мэндийн тухай бид нар бас баахан ярьсан. Өнгөрсөн жил манай ажлын хэсэг гараад би ахалж явсан, маш олон төрлийн асуудал гарсан. Эрүүл мэндийн хуулийг одоо даруйхан өөрчилнө гэж Ламбаа сайд үүрэг аваад гарсан. Одоо хүртэл орж ирэхгүй байна шүү дээ. Тэрэн дотор нэг ноцтой асуудал байсан. Энэ дадлагажигч эмч гэдэг асуудал байнга яригддаг байсан. Энийг одоо больж өгөөч ээ. Одоо нийгэмд үнэхээр болохгүй байна гэсэн. Одоо нөгөө дээд сургуулийн оюутнууд нь төгсөх гэж байдаг. Тэр эмч нар нь тэгээд одоо дадлагажигчаар төгсөх л болж байна л даа хуулиaраа бол хууль өөрчлөөгүй учраас. Тэгээд одоо энэ үнэхээрийн удаан байгаа юм биш биздээ? Эрүүл Мэндийн хуулийн ялангуяа тэр нийгэмд одоо хүлээн зөвшөөрөхгүй байгаа нийгэм эсэргүүцэж байгаа тэр дадлагажигч эмч мэтийн юмыг даруй оруулаад ирж болдоггүй юм уу? Би саяхан хүртэл Ламбаа сайдаас асуусан. Одоохон оруулна, Хууль зүйн яаман дээр одоо үзэл баримтлал батлуулах гээд явж байна аа гэж яриад байх юм. Яасан их удаан батлуулдаг юм энэ чинь одоо. Өнгөрсөн жил 12 сар, 1 сарын асуудал шүү дээ. Эсвэл Хууль зүйн яам нь тэрийг баталж өгөхгүй ингээд зовоогоод байдаг юм уу? Иймэрхүү юмaн дээр одоо асуудал байна аа. Эрүүл мэндийн хуулинд өөрчлөлт оруулна гэж орсон юм байна. Тэгэхээр энэ маань одоо лав л одоо энэ жилийн төгсөлтийн хүмүүст нь нөлөөлөхгүй, нөгөө л хэрүүл хийж жагсдаг оюутнууд нь хэвээрээ л үлдэж байгаа юм шиг надад ойлгогдоод байх юм. Эсвэл энийг зохицуулах арга байдаг юм уу, үгүй юм уу? 

За эрүүл мэндийн даатгалын асуудал гээд баахан ярьдаг. 630 мянган төгрөг нэг хүнд оногддог, тэрийг авч болохоор юм ярьдаг юм. Гэтэл ялгаа байхгүй, одоо орж ирэхгүй л байгаад байгаа юм. Ингээд 6 сар болж байхад асуудал орж ирэхгүй ингээд удаад байх юм бол түрүүн Баясгалан даргын хэлдэг шиг мэдээж бүгдийг нь яаж одоо нэг жилд хэлэлцэж амжих вэ дээ. Ер нь дэндүү удаан байгаа юм биш биздээ? Эрүүл мэндийн даатгалын хууль дээр тэр хийх гээд байгаа өөрчлөлтийг нь хэдийнээс эхэлж хийх гээд байгаа юм бэ? 

За гуравдугаарт нь энэ бүсийн нэмэгдлийн тухай асуудал байнга ярьдаг. Өчигдөр Эдийн засгийн байнгын хороон дээр бас яригдсан. Энэ говийн болон алслагдсан нутгийн одоо бүсийн нэмэгдэл олгох асуудал бол Засгийн газрын мөрийн хөтөлбөрт орчихсон, хүмүүсийн хүлээж байгаа, нийгмийн хүлээж байгаа нэг асуудал байгаа юм аа. Гэтэл энэ дээр ямар нэг алхам хийгдэхгүй байна. Энд орж ирээ ч үгүй байна. Өчигдөр Эдийн засгийн байнгын хороон дээр асуудал ярихдаа одоо зарим нэг гишүүдээс орж ирсэн санал нь ойлгомжгүй учраас бид нар энийг оруулахгүй байгаа юм аа гэж ярьж байгаа юм л даа жагсаалтанд. Гэвч одоо Засгийн газрын мөрийн хөтөлбөрт орчихсон юмыг өөрсдөө оруулж ирэх ёстой шүү дээ. Тийм учраас тэр бүсийн нэмэгдэл олгох асуудлыг бол ярихдаа би ингэж бодож явдаг хүн л дээ. Ер нь зүгээр нэг нэмэгдэл мөнгө өгөх асуудал бол байх байлгүй, гэхдээ тэрнээс гадна бүхэлдээ энэ хот, хөдөөгийн ялгааг арилгахын тулд тэр асуудалд хандах ёстой гэж. Тухайлбал би ганцхан жишээ хэлье, одоо эрчим хүчний асуудал дээр. Энүүхэнд одоо Богд уулын цаана байгаа Төв аймаг дээр нэг өөр янзын юм ондоо нэг үнэтэй, Улаанбаатарт арай хямд байдаг. Аан аймгууд дээр гэхээр нэг киловатт цахилгааны үнэ 90 төгрөг байдаг, Улаанбаатарт 60 төгрөг байгаа. Ингэхээр чинь хүмүүс чинь одоо наашаагаа нүүхгүй яах юм бэ? Тэрний оронд хөдөө харин одоо амьдралын өртөг хямд байхаар тийм тогтолцоог бүрдүүлэх ёстой юм биш үү? Дэлхийн хөгжилтэй орнууд тийм л байдаг юм байна. Төвлөрсөн хот бол аймаар өндөр өртөгтэй, хөдөөнийхөн бол хямд байдаг учраас хөдөө чиглэсэн нүүдэл байхаас биш хот, суурин газар чиглэсэн нүүдэл бусад улсад байдаггүй юм байна шүү дээ. Тийм учраас бид нар энэ бүсчилсэн хөгжлийн үзэл баримтлалын дагуу энэ нэмэгдэл олгох асуудлыг ярих цаг нь болсон, энийг одоо энэ жагсаалтанд яагаад оруулж болохгүй байгаа юм бэ гэдэг ийм гурван төрлийн зүйлийг асууя.

Д.Оюунхорол: За Мишигжав дарга. 

Б.Мишигжав: За Тлейхан гишүүний асуултанд хариулъя. За ямар нэг арга хэмжээ энэ дээд боловсролын чанарыг сайжруулах, олон дээд сургуулийг эмхлэх талаар юм хийхгүй байна гэсэн ийм асуудал тавьж байна. За ер нь хууль бол би болж байгаа гэж одоо яг хэлж байгаа юм бишээ. Хуулинд бол тэр тогтолцооны талын асуудлыг бол бид нар ер нь дээд боловсролын сургалтын байгууллагын хувьд тогтоосон юмаа яг одоо нэг дав даруй хөндөх шаардлагагүй байна аа. Их сургуулийн эрх зүйн байдлыг бол нарийвчилж тогтооё. Мэргэжлийн боловсрол, сургалтаа одоо ингээд сая хуульчилчихлаа. Аан цааш нь бол энийг нилээд тодорхой судалгаа шинжилгээ хийж байгаа. Бид бол нэг мөсөн өөрчлөлт оруулъя гэсэн ийм бодолтой байгаа юм аа. За зүгээр авч байгаа арга хэмжээний тухайд гэвэл манай яамны зүгээс, Засгийн газрын зүгээс нилээд арга хэмжээ авч байгаа. Тэгээд гишүүн маань ийм ойлголттой байгаа нь бидний муугийнх гэж бодож байна л даа. Мэдээллийг сайн өгдөггүй болохоор зэрэг бол бас аргагүй гэж бодож байна. За жишээлэх юм бол бид дээд боловсролын сургалтын байгууллагад тусгай зөвшөөрөл өгөх шаардлагыг ихээхэн өндөржүүлсэн байгаа. Сайдын тушаалаар баталсан. Аан өнгөрсөн сүүлийн одоо хоёр жил дотор, гурван жил дотор нэг ч их, дээд сургуулийн сургалтын байгууллагад тусгай зөвшөөрөл өгч, шинээр байгуулаагүй. Яг одоо зогсоосон, царцаасан байж байгаа. За ер нь зүгээр энэ нэг түүх хэлэхэд бол 2000 онд 231 их, дээд сургууль, коллежи байсан. За өнөөдөр бол 154 гэсэн ийм тоо байгаа. Гэхдээ энэ бол улсын их сургуулийн харъяа, бүрэлдэхүүний бүх сургуулийг оруулаад ингээд тоолсон тоо байж байгаа. Тэгээд энийг бол бас нэгэнтэй ингээд байгуулчихаад дараа нь тэрийг татан буулгах, буцаахад бол нилээн ярвигтай байгааг бол манай гишүүд ойлгож байгаа байх гэж бодож байгаа. Гэхдээ бид нар шаардлагатай арга хэмжээ авч байгаа. За мөн рейтинг тогтоож зарласан. Энэнээс хойш бол нилээн олон сургуулиуд нэгдэх үйл ажиллагаа явсан байж байгаа. За аттестатчлал өнгөрсөн жил бол бид 27 сургууль оруулсан. 27 сургуулиас бол үндсэндээ бид бол 50 хувьд нь бид хугацаатай үүрэг өгсөн байгаа. Тэр хугацаатай үүргээ шалгаад, хэрэгжээгүй бол энэ сургуулиудын тусгай зөвшөөрлийг бол татна. 

За дээр нь өөр нэг авсан арга хэмжээ бол сайдын тушаалын төсөл одоо бэлтгэгдэж байна. Төрийн өмчийн их, дээд сургуулиудыг бид нэгтгэж, томсгох гэж байна. Өөрөөр хэлэх юм бол бид нар юу гэдэг юм одоо Соёлын дээд сургууль, Хөгжим бүжгийн коллежи зэрэг сургуулиудыг бол Соёл урлагийн их сургуульд нь нэгтгэдэг ч юм уу, ингээд бид бол юуны өмнө өөрсдөө үлгэр жишээ үзүүлж гарах гарцыг нь гаргаж, төрийн өмчийн их, дээд сургуулиудыг нэгтгэж томсгоно. Хоёрдугаарт энэ тушаалаар бид нар давхардсан мэргэжлүүдийг бүгдийг нь одоо татах, жишээлбэл Техникийн их сургууль соёлын ажилтан бэлтгэдгийг бол болиулъя гэж энэ давхардсан мэргэжлийг нь зогсоохоор ингээд шийдвэр гарч байна. Мөн сургалтын төлбөрийнхөө журамд бид өөрчлөлт оруулсан, энэ мөн л одоо чанарт чиглэсэн байж байгаа. Нэгдүгээрт байгалийн шинжлэл, инженер, технологийн чиглэл, барилга, уул уурхай ч гэдэг юм уу тиймээ, хэрэгцээтэй мэргэжлүүдийн чиглэлээр сургалтын төлбөрийн өгөх хувийг өндөржүүлсэн байж байгаа. 100 хувь, 90 хувь, 80 хувь. Аан тэгвэл нийгэмд хөдөлмөрийн зах зээлд эрэлтгүй байгаа мэргэжлүүдээр бол тэрэн дээрээс өгөх, одоо төлбөрөөс өгөх хэмжээ нь 60 хувь, 70 хувь гэдэг юм уу доогуур хэмжээтэй байх. Үүгээр бол бид одоо элсэлтийг зөв чиглэл рүү залъя гэсэн ийм бодлого байгаа гэх мэтчилэн бид нар бол бас энэ дээд боловсролын чанарыг сайжруулах, энэ олон чанаргүй сургуулиа цөөлөх талаар арга хэмжээ бол бид авч байгаа. Үүний үр дүнд бол ингээд бид энэ хичээлийн жилийн төгсгөлөөс эхлээд гарна гэж ингэж бодож байгаа. 

Д.Оюунхорол: Нямхүү сайд хариулъя. 

Д.Нямхүү: Манай хуулиудын тухайд нэг л асуулт байгаа юм л даа. Одоо бид энэ хуулийг өөрчилж байгаа, шинэчилж байгаа, боловсруулж байгаа хэлбэрээрээ оруулвал үндсэндээ бэлэн байгаа. Аан ганцхан хямралтай уялдахаараа эдийн засгийн асуудал болоод хувирчихаад байгаа. Тийм учраас аан энийг хямралын үед яах вэ гэдэг асуудал босч ирээд хямралын үед яах вэ гэдгийг нь энэ хуулин дотроо тусгаж өгөх ёстой гээд тэгээд буцаад бүгдээрээ задраад байгаа юм л даа. Одоо зөвхөн халамжийн хуулийг гэхэд бид 3, 4 янзаар хийсэн. Дахиад одоо хямралын үед яах вэ, ерөөсөө энэ байдлаар нь зохицуулж болохгүй юм байна. Тэгэхээр зорилтот бүлэгтээ хүрч чадахгүй байгаа бол наадахаа дахиад доошоо задла, доошоо ямар байдлаар хүргэсэн тохиолдолд зорилтот бүлэгтээ зөв хүрэх вэ гэдэг үүднээс буцаагаад задлаад явчихаж байгаа юм. Нийгмийн даатгалын хууль нь бас яг адилхан ийм байдалтайгаар яваад байна л даа. Тэгэхээр хямралын үе дэх хөрөнгийн асуудал яаж шийдэгдэх вэ гэдгээс бүх зүйл хамаарч байна. Одоо зөвхөн Хөдөлмөрийн хөлсний доод хэмжээний хуулиар жишээлэхэд бид энэ хуулин дээр нийгмийн харилцааны 3 талт харилцаа гэдгээрээ Ажил олгогчдын холбоо, Үйлдвэрчний эвлэл хоёр заавал санал өгдөг. Энэ хоёр 3 удаа ээлжлээд одоо энэ хуулин дээр өөрсдийнхөө эсрэг байр суурийг барьчихаад байна. Бид энэ бүхнийг зөвшилцөөд одоо арайх гэж бүр Бээжингийн, Бээжинд байгаа Олон улсын хөдөлмөрийн байгууллагын төлөөллийг оролцуулаад зөвлөгөө авч байгаад хүртэл ингээд ярилцсаны дараа дахиад задарчихаад байна. Хямралын үед бол ингэж болохгүй гэнэ, аан эсвэл ингэж хийх ёстой гэнэ. Тэгээд хямралын үед бид нар хуулиндаа оруулж байгаа гол заалт нь бол за Засгийн газар хямралын үед тодорхой хэмжээнд өөрөө шууд зохицуулалт хийдэг байхаар оруулъя гээд л ингээд энэ хуулиуд бол үндсэндээ нөгөө 3 талт харилцаанаас маань бас нилээн шалтгаалж байна аа. Аан түүнээс үнэн хэрэгтээ бол манай тэр бүх хуулиуд эхний боловсруулагдсан байдлаараа байж байгаа. Ганцхан хямралтай яаж уялдуулах вэ гэдэг дээр л гол хүндрэл гарчихаад байгаа юм. Энэ дээр бүгд хөрөнгө мөнгөний асуудал гарч ирж байгаа юм. 

Д.Оюунхорол: За Баярт. 

Б.Баярт: За баярлалаа. За Тлейхан гишүүний асуултанд хариулъя би. Эрүүл мэндийн тухай хуулинд өөрчлөлт оруулах асуудал удаж байгаа нь бол үнэхээр үнэн. Гэхдээ Эрүүл мэндийн хуулинд өөрчлөлт оруулах, ялангуяа дадлагажигч эмчтэй холбоотой асуудал, харилцааны асуудал бол 2007 оноос эхлэн хэрэгжиж эхэлж байгаа. 2006 онд өөрчлөлт ороод, тэгээд 2007, 8 он гээд ердөө хоёр жилийн дотор нэг удаагийн л одоо анхны хэрэгжилт боллоо. Тэгээд энэ хугацаанд бол мэдээжийн хэрэг яг эхлээд хэрэгжүүлсэн 2007 оноосоо эхлээд л хуулийн өөрчлөлтийн маань талаар ард иргэдийн дунд шүүмжлэл гарч, хэрэгжүүлэхэд хүндрэл гарч ирсэн. Тэгээд тэрэнтэй нь холбогдуулаад 2007 оны 12 сард дахиад Их Хурлаар өөрчлөлт оруулсныг та бүхэн санаж байгаа байх. Энэ өөрчлөлтөөр бол эхний хуулинд заасан өөрчлөлтүүдэд нилээн их үндсэн өөрчлөлт гаргаж зөвхөн одоо эхний жилдээ дадлагажигч эмч, 2 жилийн турш өрх, сумын эмнэлэгт ажиллах л байсныг өөрчлөөд хувийн эмнэлэг буюу уламжлалт анагаах ухаан, шүдний эмнэлэгт ажиллах болгоод, за хоёр дахь жилдээ бол аймаг, дүүргийн эмнэлэг буюу эрүүл мэндийн тусламж үйлчилгээний хоёр дахь шатанд дамжиж ажиллахаар болж ингэж өөрчилсөн байгаа. Тэгээд ингээд одоо 2008 оныг дуусахад 7, 8 онд бол дадлагажигч эмч дадлага хийнэ гэдэг хоёр жил ингээд дуусч байгаа. За энэ хугацаанд бол бидний нэг жил болоод хийсэн өөрчлөлт маань ч бас болсонгүй гэдэг талаар бас л одоо дараагийн гарч ирж байгаа гол шалтгаан нь юу гэхээр зэрэг дадлагажигч эмч бол лицензгүй буюу эмчлэх зөвшөөрөлгүй ажиллаж байгаатай холбоотой гомдлууд гарч ирсэн. Тэгэхээр энд тохируулах одоо Их Хурлын гишүүд ч одоо манай дээр очихдоо үүрэг даалгавар өгсөн. За энэнээс хойш бид бүхэн энэ хуулиндаа өөрчлөлт оруулах асуудлаа Эрүүл мэндийн хуулинд өөрчлөлт оруулах нилээн олон асуудалтай хамтад нь оруулж Эрүүл мэндийнхээ хуулийг шинэчилсэн найруулга болгохоор ингээд бэлтгэж байсан. За тэгээд энийгээ бол нийт Монгол Улсын 21 аймгийг 5 бүс болгож бүсчилсэн байдлаар нийт дадлагажигч эмч болон Эрүүл мэндийн хуулийг хэрэглэгчдийн дунд санал асуулга явуулж, ингээд бэлдээд Эрүүл мэндийн хуулийн шинэчилсэн найруулга маань одоо бэлэн болоод байгаа. За төгсөлт ойртож байгаатай холбогдуулаад мөн өнгөрсөн долоо хоногт, түрүүний долоо хоногт Үндсэн хуулийн цэцэд бас энэ дадлагажигчийн асуудлаар асуудал орсонтой холбогдуулж бид нар энэ зөвхөн энэ дадлагажигчийн хэсгийг нь тасалж аваад, өнөөдөр Засгийн газрын хуралд оруулахаар орж ирж байна. Тэгээд өнөөдөр хэрвээ Засгийн газрын хурлаар дадлагажигч эмчийн асуудлыг ингээд хуулийн өөрчлөлт маань батлагдчих юм бол бид нар Байнгын хороо руугаа барихад бэлэн болж байгаа юм аа. Тэгэхээр ерөнхийдөө тэр өөрчлөлт нь бол дадлагажигч эмч гэдэг нэр томъёог бол байхгүй болгоод, аан дадлагажигч эмчийг одоогийн хуулинд заагдсан өрх, сум, сум дундын эмнэлэгт эхний жилдээ, хоёр дахь жилдээ бол аймаг, дүүргийн эмнэлэгт бол хийнэ. Хийхдээ тэр хугацаандаа бол эмчийн цалинг аваад, эмчлэх эрхийг нь тусгай лиценз өгөхөөр ингэж өөрлөлтийг найруулсан байгаа. Хоёр жилийн хугацаанд ажиллахад нь лиценз өгөөд, за ингээд хоёр жил тэр газраа ажиллаж ирснийхээ дараагаар бол байнга одоо юу жинхэнэ эмчийн лиценз авахаар ингэж одоо өөрчлөн найруулж, оруулж байгаа. 

За Эрүүл мэндийн тухай хуулиндаа бол энэний түрүүний парламентад өргөн барьсан Өвчний эрхийн тухай асуудал гэдэг хуулийг татаж оруулж, Эрүүл мэндийн хуулиндаа тусгай бүлэг болгож, өвчний эрхийн асуудлыг нэмж оруулаад, тэгээд Эрүүл мэндийн хуулийг бол шинэчилсэн найруулга болохоор бас бэлэн болсон. За хоёрт нь эрүүл мэндийн даатгалын асуудлаар мөн Эрүүл мэндийн яам маань энэ асуудлыг бие даасан хууль болгохоор, ер нь бол энэ хууль Иргэний эрүүл мэндийн даатгалын хууль бол манай яамнаас урьд нь өргөн баригдаж, батлагдсан хууль 2006 онд. За тэгээд энийгээ өөрчлөлтийн энэ асуудлуудыг бас нилээн их цуглуулж, их олон янзаар хэлэлцэж байгаад Иргэний эрүүл мэндийн даатгалын хууль бол манай яаман дээр үндсэндээ боловсрогдож бий болоод, хэлэлцэгдэж байгаа. Аан тэгээд одоо сүүлийн үедээ бол Нийгмийн хамгааллын яамнаас Иргэний нийгмийн даатгалын хуультай хамтарч оруулах гэхээр ажлын хэсэг нь хамтарч байгуулагдаад, тэгээд энэ хууль руугаа бол энийгээ одоо энэ хоёр хуулийн уялдааг хангана гэдэг үүднээс энэ хуультайгаа хамтарч ажиллаж байгаа учраас жаахан саатчихаад байж байгаа. Ер нь бол манай яамны барьж байгаа бодлого бол Иргэний эрүүл мэндийн даатгалын хуулиа энэ ондоо багтаагаад Нийгмийн хамгааллын яамтай одоо хуультай нь уялдуулсны үндсэн дээр 9 ондоо багтаана гэдгээр явж байгаа. Ийм хариулт байна даа.

Д.Оюунхорол: За баярлалаа. Занданшатар гишүүн. 

Г.Занданшатар: Энэ хэлэлцэх асуудлын жагсаалтанд Төрийн болон орон нутгийн өмчийн хөрөнгөөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийг Сангийн яам, Эрүүл мэндийн яамнаас оруулж ирэхээр тусгасан байгаа юм аа. Тэгээд энтэй холбогдуулаад нэг ерөнхий нэг тодорхой асуулт байна. Тодорхой хариулж өгөхийг хүсч байна. 

Энэ хуулийг бас Боловсрол, шинжлэх ухааны яам, Үндэсний шинэтгэлийн хорооноос бас оруулж ирвэл болдоггүй юм уу гэж би Хууль зүйн яамнаас асуумаар байгаа юм. Учир нь энд л одоо нөгөө яригдаад байгаа хээл хахууль, авилга, за тэгээд хугацаандаа төсөл, хөтөлбөрүүд хэрэгждэггүй ийм асуудлууд байна аа. Нэн ялангуяа би энэ асуудлаар Боловсрол, соёл, шинжлэх ухааны яамнаас тодорхой асуулт асуумаар байх юм. 5 жилийн өмнө 2004 онд шав нь тавигдаад, тендер нь зарлагдаад эхэлсэн Баянхонгор аймгийн 4 дүгээр арван жилийн сургууль одоо баригдаж дуусаагүй байгаа. Энэ одоо ямар замаар шалгарч, ямар учиртай ингээд яваад байгаа нь ерөөсөө ойлгогддоггүй. Бид 5, 6 сайдын нүүр үзэж, 2-3 асуулга тавьж, УИХ-ын гишүүний хувьд одоо хангалттай хэл ам хийж ярих юм. Хамгийн сүүлд нь төсвийн энэ үнийн өөрчлөлтөөс шалтгаалаад үнэ нь өөрчлөгдөх ёстой байна, хөрөнгө оруулалтын өртөг өслөө гэж хэлээд төсвийн тодотголоор нэмэлт хөрөнгө тусгагдсан. Төсвийн тодотголоор одоо 450-иад сая төгрөг байна уу нэмж тусгагдсан мөртлөө одоо хүртэл ажил нь яваагүй ингээд хэвтэж байдаг. 5 жил боллоо. Хууль тогтоомжийг хэрэгжүүлэх ажилд ийм байдаг. Тэнд Баянхонгорын хүүхдүүд өнөөдөр одоо 50, 60-аараа нэг ангид чихэлдэж сууж байна. 5 жил боллоо. Дээрээ одоо ингээд дарга нар цуглахаараа Их Хурлын гишүүдэд бэлэн сайхан үг хэлээд аман дээрээ биднийг ингээд хуураад явчихдаг. 5 жил хуурагдаж байна Баянхонгорын ард түмэн, үр хүүхдүүд. Энд ирээд дандаа сайхан юм хэлээд л явдаг. Одоо маргааш өгье, маргааш, маргааш, одоо энэ чинь ийм сайхан болох гэж байгаа, та нар мэдээлэлгүй байгаа юм байна гээд. Тэгээд яг ингээд амьдрал дээр үзэхээр өнөөдөр бол байдал хууль тогтоомжийн хэрэгжилт ийм байх юм аа. Нэн ялангуяа энэ төрийн энэ чинь бол орон нутгийн хөрөнгөөр бараа, ажил үйлчилгээ хийлгэх тухай хууль. Хуулийг хэрэгжүүлдэг байх, хууль батлаад байдаг, хуулийг хэрэгжүүлдэг байх талаар хэзээ ямар энэ 4 жилд ямар бодлого барих юм бэ? Зөндөө хууль бид нар гаргах гээд л байдаг, хэлэлцүүлээд л байдаг, гаргаад л байдаг, үйлдвэрлээд л байдаг, нөгөө хууль чинь хэрэгжихгүй байна шүү дээ. 5 жил нэг тэрбум төгрөгийн өртөгтэй барилга 5 жил одоо үргэлжилнэ гэж одоо, тэгээд дээр нь 450 сая төгрөгийн хөрөнгө оруулалт шийдэж өглөө гэсэн. Тэгээд хууль яаж хэрэгжүүлдэг болох вэ, энэ асуудал яасан бэ гэсэн ийм тодорхой асуултууд асуумаар байна. Тэгээд Төрийн өмчийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай энэ хуулийн хэрэгжилтийг ер нь нэг шалгаж үзвэл яасан юм бэ боловсрол, шинжлэх ухааны салбар дээр. Хэлэлцэх асуудлын жагсаалтанд оруулаад. 

Д.Оюунхорол: За баярлалаа. Энэ асуудлаар манай Байнгын хороонд бас олон гишүүдээс санал ирж байгаа л даа, Занданшатар гишүүний саяны ярьсан дээр. Тухайн оны төсөвт суусан сургуулийн одоо барилгын засвар, эсвэл шинээр барих барилга, спорт заалны гээд олон санхүүжилтүүд олгогдохгүй байгаа тухай. Төсөвт мөнгө нь суучихсан байдаг, тэгсэн мөртлөө тендер нь зарлагддаггүй, олгогддоггүй, олгогдсон ч тэр барилга дуусдагүйн тухай яриад байгаа юм. Тэгэхээр энэ одоо хуулин дээр хамгийн гол нь бол ер нь төсвийн тухай хуулийг цаг хугацаанд хэрэгжүүлэхгүй байгаа хэнтэй хэн ямар хариуцлага тооцох юм бэ гэдэг асуудал нь одоогийн энэ Төрийн болон орон нутгийн өмчийн хөрөнгөөр бараа, ажил үйлчилгээг худалдан авах тухай хуульд илүү боловсронгуй болгож оруулах ёстой заалт юм шиг байгаа юм. Өөрөөр хэлбэл төсвийн тухай хуулийг буруу захиран зарцуулж байгаа, эсвэл хугацаанд нь хийж гүйцэтгэхгүй байгаа хэнтэй хэн хариуцлага тооцох вэ гэдэг асуудал дээр онцгой ач холбогдол өгөх шаардлагатай байна. Тийм учраас ер нь бол тендер нэрээр төсвийн хөрөнгийг гулсуулдаг, янз бүрийн арга замаар идэж ууж байна аа гээд ингээд яриад байгаа энэ олон юмыг улиг болтол яриад байх биш, Занданшатар гишүүний саяны хэлдэг шиг үнэхээр бид одоо яах ёстой юм бэ гэдгийг л аягүй тодорхой болгож өгмөөр байгаа юм л даа. Манай Боловсролын яам бас энэ дээр тодорхой санал байгаа байх л даа. 

Б.Мишигжав: За Занданшатар гишүүний асуултанд хариулъя. За энэ асуудлаар бол Занданшатар гишүүн асуулга тавьж, бид ч бас аминдаа чамгүй анхаарал  тавьж яваад үнэхээр энэ бол бүтэлгүй байгаа ажлын нэг л дээ. За энэ яагаад тэгсэн бэ гэхээр энэ Баянхонгорын 4 дүгээр сургууль дээр бол тендер бол яг хууль номныхоо дагуу зарлагдаж, яг тэр дагуугаа шалгарсан. Энийг бол одоо эрх бүхий мэргэжлийн байгууллагаас 3 удаа шалгасан. Би одоо ний нуугүй уучлаарай компаний нэрийг мартсан байна, талийгаач Их Хурлын гишүүн Ономоогийн Энхсайханы компани гэж нэртэй тийм компани энэ ажлыг авсан юм байгаа юм. Тэгээд ажил аваад зохих журмын дагуу хийгдэж байтал гишүүн талийгаач болсон. Тэгээд нөгөө талийгаач болсон чинь тэр компаний өмчийн асуудлаар шүүх дээр маргаан үүссэн, энийг бол та бүхэн бас хэвлэл, номоос гарч байсныг санаж байгаа байх гэж бодож байна. Ингээд нөгөө ажлыг чинь тэр чигт нь шүүхийн шийдвэр гараад бүтэн жилээр зогсоочихсон. Ингээд бүтэн жил болоод маргаж, маргаж сүүлд нь одоо тэрнийг нь аль нэг ах, дүү нь энэ ажлыг үргэлжлүүлэхээр болоод уг ажил бол үндсэндээ 60 гаруй хувьтай хийгдсэн байсан учраас орон нутагтаа мөн Занданшатар гишүүнтэй ярьж байгаад бид нар за ерөөсөө л энийг энэ компаниар дуусгуулъя, ер нь өөр шинэ компанид өгөөд нэмэргүй юм байна гэдэг ийм дүгнэлтэнд хүрээд, тэр ажлыг эхлээд явж байтал хоёр дахь цохилтонд ороод яасан бэ гэхээр үнийн зөрүү гарсан. Нөгөө удаад олон он дамжчихсан юм чинь анхны өртгөөсөө үнэ тариф өөрчлөгдөж байгаа олон урт хугацааны явцад гарсан өөрчлөлтөөс болоод хуучин батлагдсан төсөвт өртгөөрөө тухайн барилгыг, сургуулийг дуусгах аргагүй болчихсон. Ингээд үнийн зөрүү гараад одоо бас бид нараас тодорхой хэмжээний мөнгө нэхээд сууж байдаг, аан тэр мөнгийг нь зохих хэмжээгээр шийдээд одоо бол уг нь ерөөсөө ашиглалтанд ороход их л дөхчихсөн. Тэгсэн мөртлөө үнийн зөрүүний шалтгаанаар одоо болтол ашиглалтанд өгөөгүй байж байгаа ийм асуудал байгаа юм аа. За энэ дээр бол бидний одоо хариуцлагагүй юм ч бас байгаа л байх. Гэхдээ энэ дээр бас зайлшгүй хэцүү давахад хүнд нөхцөлүүд байсныг бол гишүүн бид хоёр бол их л сайн ярьж, ойлголцоод байгаа юм. Гэхдээ бид нар энэний төлөө явж байгаа. Энэ дээр бол бид байнга л хүн явуулдаг, байнга л хүн зогсоодог ийм юм байгаа юм. Ажлын чанар бол бид нар хэдэн удаа шалгасан, харин гайгүй явж байгаа. Хугацаа алдаж байгаа тул хүлцэл өчиж байна. 

Ер нь нэг, хоёр ийм шалтгаанаар зүгээр яг салбарт бол би одоо юу гэдэг юм авилга, хээл хахуульд боловсролын салбар автсан гэж хэлвэл би одоо тэрнийг зөвшөөрмөөргүй байна. Манай дээр бол одоо яг энэ чиглэлээр бол таван удаа шалгасан. Одоо яг хөрөнгө оруулалтын асуудлаар Үндэсний аудитын газар шалгаж байгаа. Тэрний дүнгийн талаар бодитой юм хэлж, үнэлэлт, дүгнэлт өгч болох байх аа гэж ингэж санаж байна аа. За ер нь бол манай салбар ийм л дээ. Хөрөнгө оруулалт ихтэй. Тэр нь бол бүх суманд тарчихдаг. 780-аад ерөнхий боловсролын сургууль, 780-аад цэцэрлэгт одоо тараад ингээд байршчихдаг. 500 саяас дооших нь орон нутагт эрх шилжчихдэг. Нийт худалдан авах ажиллагааны бараг 60 гаруй хувь, 70-аад хувь нь орон нутагт эрх шилжчихдэг. Аан орон нутагт бол уг ажлыг гүйцэтгэх хүчин чадал байдаггүй. Одоо орон нутагт ерөөсөө Засаг даргын дэргэдэх барилгын товчоо гээд тэрэн дотор 6, 7 хүнтэй товчоо байна. Дотроо хоёрхон одоо барилгын мэргэжлийн инженертэй, бусад нь мэргэжлийн биш хүнтэй. Тэгээд л одоо тэр ажил юу болж байгаа, тэрнийг бол үнэндээ яамнаас яваад бүх аймаг, сумаар яваад шалгана гэдэг хэцүү. Тийм учраас худалдан авах ажиллагааны хуульд оруулах энэний өмнөх нэмэлт, өөчрлөлтүүд бол манай яамнаас нилээд сайн ажил хэрэгч санал өгсөн. Тэр бол харамсалтай нь сүүлийн нэмэлт, өөрчлөлтөд тусаагүй. Одоо өөрчлөх гэж байгаа энэ саналд бидний саналыг сайн хүлээж авахыг хүсч байна аа. 

Д.Оюунхорол: За

Г.Занданшатар: Нэг юм тодруулчих уу? Хэзээ дуусах вэ энэ барилга яриад байна, тэнд ажил ерөөсөө явахгүй байна л даа. Төсвийн тодотголоор мөнгийг нь шийдээд өгчихсөн юм уу? Төсвийн тодотголоор батлагдлаа л гэж ойлгосон, тэгээд ажил нь ерөөсөө явахгүй байх юм, тэр хэзээ дуусах юм тэрийг л, хэзээ дуусах вэ гэдгийг л би одоо олон 9 сарын 1 гэж одоо яригдлаа одоо тэгээд. 

Б.Мишигжав: Энэ хичээлийн жилийн өмнө дуусгана гэсэн л зорилттой ажиллаж байгаа бид нар бол. Сая хүн яваад ирсэн байгаа бас. Тэгээд танд танилцуулна аа. 

Д.Оюунхорол: За ойлголоо.  

Г.Занданшатар: За энийг тэгээд протоколд тусгаад манай бүлгийн ажлын албаны хүмүүс байна ингээд яг сүүлчийн хариулт авлаа шүү. 

Д.Оюунхорол: За Алтай гишүүн асуух гэж байгаа юм уу? 

П.Алтангэрэл: Би түрүүний асуултан дээр нэг юм тодруулчихъя. Яахав энэ Боловсролын яамны хүмүүс ярьж байна л даа. Дээд боловсролын асуудлыг бол хуулийн байгаа хүрээндээ одоо нилээд ажиллая, зохицуулъя, одоо төрийн өмчийн сургуулиудыг нэгтгэх, за сургуульд нь биш, сургалтанд нь магадлан итгэмжлэхийг барих гэдэг юм уу, тийм ээ иймэрхүү юмнуудыг хийе гэж ингэж ярьж байна. Ер нь нилээн бодлогыг тогтвортой байлгая, дээд боловсролын бодлогыг. Жаахан хууль муулиа хэлэлцье гэсэн зай тавьж байгаа гэж. Тэгэхээр одоо сүүлийн үед нийгэмд нэг ийм анхаарал татсан асуудал хүмүүсийн анхааралд орчихоод байна шүү дээ. Шинэ боловсрол, ерөнхийлөгчид нэр дэвшиж байгаа улсууд шинэ боловсролын асуудал ярьж байна, тэр дотроо их, дээд сургуулиудыг үнэ төлбөргүй болгох асуудлыг ярьж байна. Тэгээд энэ Их Хурал дээр байтугай Байнгын хороон дээр ч яригдаагүй асуудал шүү дээ, огт хөндөгдөөгүй. Тэгэхээр энэ яг боловсролын мэргэжлийн энэ Боловсрол, соёл, шинжлэх ухааны яам энэ 30 жил, 20 жил, 10-н хэдэн жил одоо янз бүрийн замыг туулж босгож ирсэн дээд боловсролын тогтолцоогоо буцааж нураах бодлого руу яваад байгаа юм уу, үүнийг дэмжээд байгаа юм уу? Яг энэ их, дээд боловсролыг үнэ төлбөргүй болгох тухай асуудал яг одоо мэргэжлийн яамны бодлого мөн юм уу, биш юм уу? Энэ бол эргээд мэргэжлийн яамны бодлого биш бол энэ их, дээд сургуулиудыг төлбөргүй болгох асуудал гэдэг бол бүх ямар ч улс орны туршлагыг хараад үзэхэд төлбөргүй гэдэг асуудал бол байхгүй шүү дээ. Яг сургах ёстой мэргэжлээр тэргүүлэх сургуулиа байгуулаад тэрийгээ заримыг нь төрөөс санхүүжүүлдэг, заримыг нь захиалгаар захиалгат сургалт гэдгийг хийдэг ийм л хэлбэр лүү явдаг учиртай. Дэлхий нийтийн жишиг нь тийм. Тэгэхээр зэрэг ийм нийгэмд нэг ийм юм тогтчихдог. Аан тэрнийх нь ялыг нь дараа нь мэргэжлийн байгууллагууд л үүрнэ шүү дээ. Та нар сургалт төлбөргүй болгоно гээд л байсан. Наад нэр дэвшигч нөхдүүд чинь та нараас санал авсан юм уу, үгүй юм уу, энэ Байнгын хороогоор орсон юм уу, ороогүй юм уу, ямар юм яриад байсан юм бэ, та нар эсвэл ард түмнээ хуурч байсан юм уу гээд л ингээд асуудал үүснэ. Худлаа асуудал байсан бол ял нь та нар дээр л очно шүү дээ. Тэгэхээр энэ талаар одоо ийм нэг арай гайгүй амгалан тайван болж байгаа гэдэг юм уу, эсвэл зүг чигээ олох гэж байгаа салбарыг ингээд нэг хүн гарч ирээд л бужигнуулдаг, хачин болгодог ийм юманд мэргэжлийн байгууллага албан ёсоор хариу өгөхгүй юм уу, би бол хариу өгөхийг шаардаж байгаа. Яг үнэхээр их, дээд боловсролыг үнэ төлбөргүй болгох бодлого танай яамны бодлого мөн юм уу, биш юм уу, цаашдаа ийм бодлого барьж байгаа юм уу, барихгүй байгаа юм уу, барьж байгаа юм бол ямар юмыг үндэслэж барьж байгаа юм бэ, аан эсвэл энэ нэр дэвшигчид худлаа амлаад байгаа юм уу, ард түмэнд үнэнийг ойлгуулж байж юм цаашаагаа явах ёстой шүү дээ. Энэ дээр маш тодорхой хариу өгөөч. Надад төдийгүй хэвлэл мэдээллээр тодорхой хариу өгөөч гэж би хүсч байна.                  

Д.Оюунхорол: За Мишигжав дарга хариулах уу? 

Б.Мишигжав: Одоо ерөнхийлөгчид нэр дэвшсэн хүмүүсийн амлалтын талаар бол би сайн мэдэхгүй. 

П.Алтангэрэл: Үгүй ээ үгүй та нар хариуцаж байгаа мэргэжлийн байгууллага энэ дээр анхаарч байх ёстой шүү дээ. 

Б.Мишигжав: Би бол энэ дээр албан ёсоор одоо яг тийм хийж байгаа зүйл байхгүй. 

П.Алтангэрэл: Тэр бол одоо үнэ төлбөргүй болгоно гэдгийг бол мэргэжлийн байгууллага бол яриагүй гэж ойлгож болох уу?

Б.Мишигжав: Зүгээр энэ дээр бол Ерөнхийлөгчийн Тамгын газраас бол манайд чиглэл өгсөн юм байна лээ. Тийм учраас зүгээр л судалгаа л явуулж байгаа одоо. 

П.Алтангэрэл: Бодлого биш байна тиймээ? 

Б.Мишигжав: Тийм.

З.Алтай: Шоу, шоу.

П.Алтангэрэл: Тэгээд харин ард түмнээрээ шоудаад байж болохгүй шүү дээ. 

Д.Оюунхорол: Дондог гишүүн. За Дондог гишүүн.

Д.Дондог: За баярлалаа. Хоёр гурван асуулт асууя. Эрүүл мэндийн яамнаас хоёр асуулт асуумаар байна. Энэ дунд мэргэжилтний нийгмийн асуудал гээд одоо орон нутагт ажиллаж байгаа дунд мэргэжилтнүүд яриад байдаг юм аа. Тухайлбал нөгөө эмч нарт нөгөө 5 жил тутамд 6 сарын цалинтай тэнцэх хэмжээний тэтгэмж олгоод байгаа шүү дээ. Тэгээд тэтгэвэрт гарахад нь бас нэг арай илүү сараар тооцоод. Энийг ер нь дунд мэргэжилтний хүрээнд одоо авч үзэхээр хууль эрх зүйн одоо боловсруулж байгаа актын төсөл юм байна уу, үгүй юу, ер нь ямар бодлоготой байгаа юм бэ, уулзалт хийх болгонд ийм асуудал ярьдаг. Өнгөрсөн жил Эрүүл мэндийн сайд Төв аймагт бас нэг очиж ажилласан. Тэгэхэд бас л тавьж байсан. Өмнө нь одоо ингээд, байгаа эрх зүйн актын хэмжээнд шийдэхээр боломж байгаа юм уу, байхгүй бол шинээр юм орж ирэх юм уу, энэ талаар бодож байгаа юм юу байна? 

Хоёрдугаарт, бид нар бас намар очихдоо ярьж байсан өрхийн эмнэлэгийн асуудлыг одоо байгаа энэ тогтолцоогоор нь явуулах юм уу, цаашдаа өөрчлөх юм уу, энд ажиллаж байгаа хүмүүс чинь дандаа л сэтгэл дундуур бид нар ер нь Эрүүл мэндийн яаманд ингээд хаягдчихсан, төр ч анхаардаггүй, орон нутаг ч анхаардаггүй, мэргэжил дээшлүүлэх гэхээр курст явж болдоггүй, цалин пүнлүү, элдэв дээдийн юм нэмдэггүй, багаж, тоног төхөөрөмж авах гэхээр хөрөнгө мөнгө байдаггүй гээд гомдоллоод байдаг юм аа. Энэ талаар бас ямар бодлого байна вэ, эрх зүйн зохицуулалт хийхээр юм байна уу, үгүй юу гэсэн ийм хоёр асуулт байна. 

Гуравдахь нь бол зүгээр яахав өөрийнхөө саналыг энэ Боловсролын хуультай холбогдуулаад хэлье. Гишүүдийн гаргаж байгаа саналыг би эсэргүүцэж ярьж байгаа юм биш, зүгээр байдлыг жаахан тодруулах үүднээс хэлж байгаа. Өнгөрсөн хоёр удаагийн бүрэн эрхийн парламентын хугацаанд бол Боловсролын багц хуулийг бол хоёр удаа хэлэлцсэн юм аа цувуулаад, цувуулаад. Тэгээд одоо орох ёстой өөрчлөлт гэдгийг бол тухайн үед нь ажлын хэсгүүд байгуулаад оруулчихсан. Гишүүд өөрсдөө үнэхээр одоо өөрчлөлт байна гэвэл Боловсролынхоо яамтай мэдээлэл сайн солилцож байгаад тэгээд оруулахад бол бид нар үгүй гэх юм бол байхгүй байх гэж бодож байна. Яагаад гэвэл Сургуулийн өмнөх боловсролын тухай хууль, Бага, дунд боловсролын тухай хууль, Боловсролын ерөнхий хууль, Мэргэжлийн боловсролын хууль бүгдэд нь өөрчлөлтүүд орчихсон. Аан бид нарын хүсэл тэгээд байгаа юм бол дээд боловсролтой холбоотойгоор чанаржуулах, тоог нь арай багасгах ийм л асуудал байгаа байх гэж бодож байна. Энийг бол намар бид нар бас яаман дээр очихдоо ярьсан, тэгээд энэ утгаараа ойлгогдохоор байна уу, эсвэл заавар өөрчлөлт орох уу, би яагаад ийм санал хэлж байна гэвэл парламент байгуулагдаад л нэг хуулийг өөрчлөөд байх юм бол хууль тогтвортой хэрэгжихэд нилээн төвөгтэй юм болов уу гэж л бодох гээд л байна л даа аль ч салбар дээр. Яахав тэгээд тухайн үед иргэд одоо иргэд үнэхээр шаардаад ийм шаардлагатай байна гээд салбарынхан нь шаардаад нийтлэг масс болж байгаа бол өөрчлөхөөс өөр арга байхгүй. Аан зүгээр ганц нэг тохиолдол байгаа бол тэр нь одоо байгаа хуулиар, бусад тогтоомжуудаар одоо шийдэгдэх боломж байна уу, үгүй юу гэдгийг бас бодолцвол зүгээр юм болов уу гэсэн санал хэлэх гэсэн юм. 

Д.Оюунхорол: За Дондог гишүүн санал хэлж байгаа юм байна тиймээ? 

Д.Дондог: Хоёр асуулт асуусан.

Д.Оюунхорол: Аан за Эрүүл мэндийн яам хариулах уу? 

Б.Баярт: За би Дондог гишүүний асуултанд хариулъя. Дунд мэргэжилтний асуудлыг бол одоо шинээр бид нарын шинэчилсэн найруулганд бэлтгэж байгаа Эрүүл мэндийн хуулинд яг дунд мэргэжилтнийхээ асуудлыг жигдхэн тусгахаар явж байгаа. Бас эмнэлэгийн жолоочийг бас тэнд хамруулахаар, дунд мэргэжилтнүүдийг бүгдийг нь хамруулахаар тэтгэвэрийн асуудал дээр бол ингэж явж байгаа. 

Хоёр дахь асуудал бол өрхийн эмнэлэгийн асуудлыг шийдэх талаар Эрүүл мэндийн яам саяхан өрхийн эмнэлэгийн ахлагч нарын уулзалт форумыг хэлсэн. За энэ талаар бас нилээн санал асуулгуудыг хийж ингэж шийдэж байгаа. Тэгээд саяхан хийсэн форумаас бол үнэхээр энэ гишүүний ярьж байгаа шиг гомдол бол манай яаман дээр ч гэсэн байнга ирдэг. Тэгээд статус нь бол одоогоор өрхийн эмнэлэг бол хувийн гэдэг сайн дурын нөхөрлөл гэсэн статустай, тэгсэн хирнээ улсын төсвөөс цалинжаад тэгээд иймэрхүү байдалтай байгаа. Санал асуулгын байдлаас харахад саяны форум дээр асуухад бол тэд нар хувийн статусаараа байх сонирхол бүгдэд нь илүү байгаа. Тэгээд яахав энэ асуудлуудыгаа эрх зүйн зохицуулалтаар шийдэх нь зүйтэй юм уу гэсэн шийдвэр гаргасан бид нар тийм. Өрхийн эмнэлэгийн гэдэг үү? Тэрийгээ одоо Эрүүл мэндийхээ хууль руу оруулах уу бас шийдээгүй л байна тийм.

Д.Оюунхорол: За баярлалаа. Мишигжав дарга аа манай гишүүд ер нь нийтлэг гурван асуултыг танай яаманд хандаж их тавиад байна аа. 

Нэгдүгээрт дээд боловсролын чанарын тухай асуудал дээр одоо бидний ойлгож байгаагаар бараг 4 сар та нар юм хийнэ гэж хэлээд одоо шинэ элсэлт эхлэх гэж байхад ямар ч асуудал шийдэхгүйгээр дараагийн элсэлт болчих гээд байна аа гэж. Тэгээд нийгэмд бид нар энэ талаар нэг зөв ойлголтыг өгөх тийм шаардлага байгаа учраас танай яам ажлаа жаахан шуурхайлаад, ажил руугаа нэг ороод өгөөч ээ. Ер нь бол дээд боловсрол эзэмшсэнээрээ хэн нэгэн хүнд ямар ч гай болдоггүй. Тэгээд тийм дээд боловсролын үнэ цэнийг унагаагаад байгаа үйл явц нь өөрөө чанаргүй сургалтууд олон байгаа, сургууль олон байгаа учраас яригдаж байгаа байх аа, энийгээ нэг зааг ялгааг нь арилгаад, нэг стандартыг нь зөв тогтоогоод, тэгээд нийгэмд нэг зөв хариу өгөөч ээ гэж яриад байгаа юм. Ер нь бол Монголын нийт ард түмэн бол эцэг, эхчүүд. Үр хүүхдээ боловсролтой, оюунтай, мэдлэгтэй болгох тухай асуудлыг үнэт зүйлээ гэж ойлгож явдаг. Ямар ч ядарсан ээж, аав бол би амьддаа үр хүүхэддээ боловсрол эзэмшүүлэх ёстой, дээд боловсролтой болгох ёстой гэж боддог юм аа. Тийм учраас энэ их үнэт зүйл рүү нь ер нь одоо бид ямар нэг байдлаар халдаад байгаа ч юм шиг, үгүйсгээд байгаа ч юм шиг юм ярих бол шаардлагагүй. Энэ бол үнэхээр чанар, стандартын шаардлагыг өндөр хэмжээнд хангасан тийм л одоо сургуулиуд, тийм одоо хэрэгцээг хангасан мэргэжлийн боловсролыг үзүүлэх ёстой юм аа. Тийм учраас энэ асуудалд тодорхой байр суурьтай хандаад, нэг жаахан шуурхай ажиллаж өгөөч ээ гэж ер нь бол санал болгомоор байгаа юм аа. Алтай гишүүн. 

З.Алтай: За баярлалаа. Одоо тэгээд бид чинь нэг шаварт суучихсан машин шиг л ингээд л дороо хий эргээд нэг юмаа давтан давтан л яриад байх юм. Одоо энэ боловсролын асуудлыг чинь бид нар групп гараад Боловсролын яаман дээр очоод гарах аргачлалыг нь бүгдээрээ хэлэлцэж байгаад зөндөө л ярьсан шүү дээ. Тэгээд одоо дахиад нөгөө ярьсан юмаа одоо л яриад, улиглаад ингээд л үр дүн муутай хайран цаг л болж байна шүү дээ энэ чинь. Хэлсэн шүү дээ одоо ингээд энэ олон зүгээр энэ хүүхдүүдийг сургана гэдэг нэрээр мөнгө угаадаг энэ 154 сургууль нэртэй мөнгөний машиныг яаж устгах вэ гэдгийг л, яаж сорчлох вэ, яаж чанаржуулах вэ гэдгийг яриад л гарсан шүү дээ. За зу болоод л, тэгье тэгье гээд л ингээд л. Яаж одоо жишээ нь энэнээс салах вэ гэж зөндөө л ярьсан шүү дээ. За одоо Боловсролын яамны нөхдүүд дотор, энэ Их Хурлын ч олон улсууд, Боловсролын яамны ч олон улсууд их, дээд сургууль бариад байгуулаад гарчихсан. Танилын нүүр халуун, яаж тэднийгээ устгах вэ, аргачлалыг нь хэлж өгсөн шүү дээ. Их, дээд сургууль гэдэг энэ стандартыг нь бий болгоё гэж. За ямар стандарт байх ёстой юм бэ? Анги танхим, тэр метр квадрат ямар байх ёстой юм бэ? Тэр заах багш нар нь жишээ нь байнгын байх юм уу, хичнээн нь тэр магистр, доктор элдэв шалдав юм юу байдаг юм бэ? Ингээд ерөөсөө нэг жишиг гаргачихаад, энэ жишиг раман дотроо л шалгаруулалт хийгээд энэ болзолыг хангаагүй бол за найзаа одоо баяртай, чи ёстой юугаа болдогсон тэр ТМС-ээ болдогсон уу, юугаа болдогсон уу ингээд л явчихъя гэсэн шүү дээ. Тэгээд энийг хийхгүй, тэгээд л ингээд аргацаагаад худлаа, үнэн нэг аттестатчилж байгаа, тэгж байгаа, ингэж байгаа гээд аргацаагаад л ингээд яваад байна гэдэг чинь утгагүй асуудал шүү дээ. Боловсролын асуудал чинь ингээд нурлаа шүү дээ. Ямар ч бодлого, төлөвлөлт байхгүй. Одоо тэр ганцхан материал өчигдөр харж байхад тийм л байна шүү дээ. Эрүүл мэндийн их сургуулийн өнгөрсөн оны төгсөлт гэхэд 600 эмч тэр 2 жил эмч бишээр ажиллаж байгаа гээд. Үгүй ээ одоо энэ жил хэд төгсөх болоо, бас нэг 500, 600 эмч төгсөнө дөө тиймээ? Үгүй энэ зөвхөн нэг сургуулийн л жишээ шүү дээ. Үгүй ээ өнөөдөр манайд энэ эмч гэдэг юм чинь тэгж их дутмаг байдаг юм уу, хангагдчихаагүй юм уу, ямар бодлогоор ингэж жил болгон л зөвхөн нэг мэргэжил гэхэд 500, 600-аар нь конверийн системээр туйпуу гаргаж байгаа юм шиг төгсгөөд байдаг юм бэ, энэ чинь бодлого байдаг юм уу, үгүй юм уу гэж. Тэр стандартыг л хийж үзээч дээ Мишигжав дарга минь ээ гэж хэлэх гээд байна шүү дээ. Танд ч амар шүү дээ энэ чинь.          

Хоёрдугаарт, Нямхүү сайд аа нөгөө энэ эрүүл мэндийн даатгалын хэдэн төгрөгийг бас нэг өв залгамжлан үлдээх гээд бид нар яриад байгаа шүү дээ тиймээ? Одоо олон жил энэ улсууд бол энэ хүмүүсийн тэтгэвэртээ гараад иднэ дээ, ууна даа гэсэн мөнгийг нь улс бол зүгээр л одоо хулгай хийж идлээ шүү дээ. Энэ чинь ойлгомжтой шүү дээ. Тэтгэвэрт гарахаасаа өмнө чад хийчихдэг, нэг бол тэтгэвэрт гараад ганц, хоёр жил болоод чад хийчихдэг, нөгөө тэнд үлдээсэн насаараа хуримтлуулсан цалингаасаа өгсөн, энэ өвгөн болохоороо иднэ дээ гэж байсан мөнгө бол улс хулгай хийгээд авчихдаг шүү дээ. Тэр мөнгийг шударгаар бид нар тэр өв залгамжлах хууль юмаа санаачлаад, тэр үр хүүхэд нь гэдэг юм уу, хань ижил нь аваад л идэг л дээ. Энэ чинь болохгүй шүү дээ. Энийг хийж болдоггүй юм уу, энийг ингэж хуваариладаг олон орны жишиг байгаа шүү дээ, хуулиуд байгаа шүү дээ. Энэ нөгөө нэг Нийгмийн даатгалын багц хуулин дотор чинь энэ орсон уу, нөгөө нийгмийн даатгалын сангийн ч гэнэ үү, тэрэн дотор зөндөө хуулиуд байна шүү дээ. Та минь энийг нэг оруулж үзээч ээ гэж. Энэ олон хүнд хэрэгцээтэй шүү, энэ их шударга юм болно шүү гэдгийг би танд хэлэх байна. 

Хоёрт зүгээр Эрүүл мэндийн бас нэг асуухад энэ Донорын хууль ер нь явж байгаа юу би энийг асуух гэсэн юм. Донор гэдэг маань үндсэндээ бол эрхтэн шүү дээ тийм ээ? Одоо манайд бол үндсэндээ бол эрхтэн байхгүйгаас, Донорын хууль байхгүйгээс болж олон хүн амь амьдрал одоо байхгүй болж байна шүү дээ. Элэг, бөөр одоо юу байдаг юм бэ уушиг, зүрх, аваад солиод орлуулаад тавьчихъя гэхээр хууль байхгүй, өгдөг газар байхгүй, за ёстой төө зайгүй төрсөн ах, дүү нь нэг зөвшөөрвөл өгдөг, өгөхгүй бол тэгээд тэр хүн хар залуугаараа бурхан болдог ийм л юм байна шүү дээ. Тэгээд ийм цөөхөн хүн амтай, гаднаас донорын эрхтэн авч чадахгүй, гадаад явъя гэхээр асар үнэтэйгээр эрхтэн шилжүүлдэг. Энэ одоо тэгээд цаг бусаар үхэж байгаа гэдэг юм уу, гарцаагүй үхэх болчихсон улсууд бол гэрээслэл бичээд, би ч гэсэн одоо гэрээслэл бичмээр байна шүү дээ. Би хэрвээ зүй бусаар үхэх юм бол миний эрхтэнг тэр амь гуйж байгаа, амьдрал гуйж байгаа нэг сайхан хүнд өгчихөөрэй, надад хорогдох юм алга гээд би бичээд үхмээр байна шүү дээ хууль нь байдаг бол. Ав л даа тэрийг чинь. Ийм юмыг зохицуулалтаар одоо жишээ нь хууль гаргаад хийж бол болно шүү дээ, энэ чинь олон хүнд буян болно шүү дээ. Ийм хууль яригдаж байгаа юу, гаргавал их сайн байна аа гэж, гаргавал хамгийн түрүүнд би эрхтэнээ өгмөөр байна гэж. 

Д.Оюунхорол: За баярлалаа. За Баярт. 

Б.Баярт: За би Алтай гишүүний асуултанд хариулъя. Донорын тухай хууль 2009 онд бас Их Хуралд хэлэлцэгдэх асуудалд ороод явж байгаа. Тэгээд энэ хуулин дээр гол бид нарын оруулах ёстой асуудал бол энэ эрхтэн шилжүүлэн суулгалтын яг Алтай гишүүний ярьж байгаатай холбоотой, эрхтэн шилжүүлэх асуудал Монгол Улсад хөгжиж байгаатай холбоотой энийг зохицуулах, ялангуяа энэ үед гарч ирдэг хамгийн хэцүү асуудал болох ёс зүйн асуудлыг нь зохицуулах, хөндөж тавих, за мөн энэ донор эрхтэн шилжүүлэхтэй холбоотой одоо ДОХ болон одоо бусад энэ халдварт өвчнүүд ихэсч байгаатай холбоотой цусанд энэ халдварыг илрүүлэх, энэний нууцлалыг хамгаалах гэх мэтчилэнгээр одоо ингээд олон үзэл санаануудыг тусгаад боловсруулагдаж эхэлж байгаа. Ер нь хуулийн хэмжээ байгаа. Аан тэрэн дээр ийм зүйлүүдийг нэмэлт оруулахаар явж байгаа яг эрхтэн шилжүүлэхтэй холбоотой асуудлуудаар. Тийм таны ярьж байгаатай холбоотой асуудлыг орохоор явж байгаа. 

Д.Оюунхорол: За Мишигжав дарга.

Б.Мишигжав: За УИХ-ын гишүүдийн баг манай яаманд ажиллаад бас тодорхой үүрэг, чиглэл өгсөн. Бид нар хэрэгжүүлж явж байгаа. Энэ сургуулийг цөөлөх бол зайлшгүй л дээ. Тэгэхдээ яг ямар аргаар ямар үр дүнд хүргэж цөөлөх вэ, ямар шаардлага тавих вэ гээд. Тэр стандартын хувьд бол хөтөлбөрийн стандарт нь гарчихсан, одоо сургалтын орчны стандарт байгаа юм. Ямар байртай байх вэ, ямар номын сантай байх вэ гэхчилэн. Энэ стандартыг бол бид энэ хичээлийн жилд багтаагаад гаргачихна. За 5 сард бол бид бүх үүрэг өгөгдсөн ер нь шаардлага хангахгүй байгаа гэсэн сургуулиудаа эргэж хугацаанд бас шалгах гэж байгаа. Энэ үеэр бид нилээд хэдэн сургуулиудыг бол ер нь тусгай зөвшөөрлийг нь татах, бусад сургуультай нэгтгэх зэрэг. 

Д.Оюунхорол: Элсэлт авах асуудал дээр нь яах юм бэ? 

Б.Мишигжав: Аан. 

Д.Оюунхорол: Элсэлт авах эсэх асуудал дээр нь яах юм бэ?

Б.Мишигжав: Аан элсэлт яах вэ, элсэлтэн дээр бол бид нар ингэж байгаа ерөөсөө. Ерөнхий шалгалтын энэ элсэлтийн ерөнхий шалгалт бол ерөөсөө л 11 жилийн сургуулиар төгсөж байгааг нь дүгнэж байгаа улсын хэмжээний том шалгалт шүү дээ. Энэ бол дараа нь их, дээд сургууль, коллежид элсэх үндсэн одоо үзүүлэлтийг нь гаргаж байгаа ийм элсэлт байж байгаа, дараа нь сургуулиуд энэний үндсэн дээр өөр өөрийнхөө сургуульд авах болзол журмуудыг өөрсдөө гаргаад нийтлүүлчихэж байгаа юм. Энд би түрүүний хэлсэн тэр сургалтын төрийн сангийн журамд тэр сургалтын төлбөрийн одоо хариуцах журамд бол бид нар нилээд өөрчлөлт гаргаж байгаа. Мэргэжил зааж өгсөн байж байгаа. Сурлагын амжилтыг нь харгалзаж тэр төлбөрийг нь уян хатан шийдэж байх энэ асуудлуудыг оруулж өгсөн байж байгаа. 

Д.Оюунхорол: Алтай гишүүн ингэж асуугаад байна шүү дээ Мишигжав аа. Чанаргүй байгаа, шаардлага хангахгүй байгаа сургуулиудыг элсэлт авах боломжийг танай яам энэ элсэлтийн өмнө зохицуулах юм уу, үгүй юм уу гээд байна шүү дээ. 

Б.Мишигжав: Аан зохицуулахыг нь бид зохицуулсан байж байгаа. Нийтдээ бид 30-аад сургуулиуд одоо энэ чинь аттестатчлалаар юу яагаад, элсэлтийг нь хаасан сургууль бол 31 сургууль байж байгаа. Дахиад элсэлт авахыг нь хорьсон ийм сургуулиуд байж байна. 

Д.Нямхүү: Энэ Иргэний эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төсөл бол явж байгаа. Аан гэхдээ яг энийг давуулаад Нийгмийн даатгалын сангийн удирдлага, менежментийн тухай гээд шинэ хууль бас бид нар явуулж байгаа. Энэ бол ирээдүйд одоо энэ санг бүрдүүлэх, тэгээд тэр санг хадгалж, аривжуулах эрх зүйн орчныг нь шинээр хийж өгье гэсэн юм. Аан энэ Эрүүл мэндийн даатгалын хууль дээр нэг зүйл бий. Энд одоогоор аривжуулах тухай, мөн энэ сангаас санхүүжиж байгаа газруудыг замбараатай одоо зөв хэлбэрт оруулаад явуулах тухай асуудал эхний ээлжинд тавигдаж байгаа. Энэ дээр ганцхан жишээ хэлэхэд жишээлбэл эрүүл мэндийн даатгалын сангаас санхүүждэг сувилалууд бий. Гэтэл сувилалууд ерөөсөө хуулинд санхүүжих тухай ороогүй байдаг.

Аан хоёрдугаарт, хувьсах зардлыг Нийгмийн даатгалын Үндэсний зөвлөлөөр жил болгон тогтоож өгдөг. Энэ хувьсах зардлыг тогтоосны үндсэн дээр эмнэлэгүүд санхүүжилтээ авдаг. Гэтэл одоо оны өмнөөс эхлээд яригдлаа. Энэ эмнэлэгүүдийг сонгон шалгаруулах журам гээд Эрүүл мэндийн яам гаргах ёстой. Энийгээ гаргаагүйгээс болоод бөөн асуудал болсон. Ингээд 4 сарын 1-н гэхэд гаргана  гэсэн. Гаргасных нь дараа нөгөөдөхийг нь санхүүжүүлэх гэхээр энэ хооронд янз бүрийн зөрчил үүсч магадгүй гээд энэ жилийн хувьд хувийн эмнэлэгүүдийг санхүүжүүлэхээ больчихлоо. Тэгэхээр хувийн эмнэлэгүүд нь сонгон шалгуурлалт хийхээр бүгдээрээ буцаад л гарч ирээд байдаг. Энэ сангаас санхүүжиж байгаа газрууд маань одоо жаахан замбараа муутай байна. Тэгэхээр энийг эхний ээлжинд цэгцлээд, эндээс санхүүжиж байгаа энэ газруудыг зөв хэлбэрт нь оруулсны дараа одоо энэ хууль зэрэгцээд явж байвал зүгээр юм уу гэж л бид ярьж байгаа юм л даа. Тэгэхээр эрх зүйн орчинг нэг талаас нь шинэчлэхдээ нөгөө талдаа тэр санг зарцуулж байгаа тэр газруудыг зөв хэлбэрт нь оруулах ёстой болж байгаа юм. Тэгэхээр бид Нийгмийн даатгалын Үндэсний зөвлөлөөс тогтоож өгөхдөө хувьсах зардал дээр хувийн эмнэлэгүүдийн санхүүжилт бага байна гэж дандаа бослого гаргадаг энэ дээр нь бид 80-100 хувиар нэмж өгнө өө, 2010 он гэхэд улсын эмнэлэгүүдтэй адилхан хэмжээний тарифаар санхүүжүүлнэ гэж байгаа. Ганцхан даатгалын сан нь өөрөө даахаа больчихож байгаа юм тэгэхээр. Тэгэхээр энэ эмнэлгүүд гэдэг юмаа цэгцэлж өгөөч ээ гэсэн эргүүлээд бид нар тийм шаардлагыг Эрүүл мэндийн яаманд тавьчихаж байгаа юм. Харин энэ эрх зүйн зохицуулалтыг нь хийхдээ энийг хийхээс гадна эндээс авах ёстой газруудыг нэгдүгээрт цэгцтэй болгох гэсэн шаардлага тавина. Хоёрдугаарт цаашид яаж арвижуулах вэ гэдэг асуудлаа, яаж хадгалах вэ гэдэг асуудлаа зэрэгцүүлээд хамт тавьж явахгүй бол энэ нь өөрөө зөвхөн хиймлээр шийдээд байх асуудал биш болчихоод байна. 

З.Алтай : /Микрофонгүй ярив/ 

Д.Нямхүү: Өв залгамжлах асуудал ерөөсөө Нийгмийн даатгалын энэ багц хуулиудын шинэчилсэн найруулга бол энд одоо энэ хаврын чуулганаар хэлэлцэгдэхээр явж байгаа л даа. Тэгэхдээ энэ хаврын чуулганд зөвхөн жагсаалт нь очсон байна. Одоогоор бид нар энэ дээр хөрөнгө мөнгөний асуудал гэдэг дахиад нөгөө хямралтай бүгдийг нь холбо гэдгээр нь буцаад л бид нар ингээд суучихаад байна. 

Д.Оюунхорол: За ер нь бол боловсруулж байгаа юм байна аа гэж ойлголоо тиймээ. 

Д.Нямхүү: Ерөөсөө орчихсон, боловсруулагдаад явж байгаа.

Д.Оюунхорол: За за. За баярлалаа нэмчихье.  

Д.Нямхүү: Маргаашаас эхлээд том зөвлөгөөн явагдана. Тэрэн дээр энэ тэтгэвэрийн тогтолцоог шинэчлэх гэсэн зүйл тэр чигээрээ орсон.

Д.Оюунхорол: За ингээд Их Хурлын гишүүдээс асуух асуулт бол үндсэндээ дуусч байна. За ингээд бичгээр ирүүлсэн тодорхой саналын томъёололуудаар санал хураалтыг явуулъя. 

За УИХ-ын гишүүн Тлейхан, Алтангэрэл, Занданшатар, Оюунхорол нараас Монгол Улсын хууль, тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төсөлд саналын томъёолол нь “Говийн болон төвөөс алслагдсан бүс нутгийн иргэдэд бүсийн нэмэгдэл олгох тухай хуулийн төслийг 2010 онд хэлэлцэхээр нэмж оруулах” гэсэн ийм томъёололоор санал хураалгаж байна. За дэмжиж байгаа гишүүд гараа өргөнө үү. 

Дондог оо. За арван хоёроос арван хоёр.  

За дараа нь Бадамсүрэн гишүүний зарчмын зөрөөтэй саналын томъёолол ирсэн байна. Үндсэн чиглэлд УИХ-ын тогтоолын төсөлд нэмэлт заалт оруулах замаар цаг үе, ажлын шаардлагаар асуудлаа боловсруулж, УИХ-аар шийдвэрлүүлэх боломжийг Засгийн газарт нээлттэй үлдээх гэсэн ийм саналын томъёолол хураалгаж байна. За ийм л юм байна л даа. Их Хурлын гишүүд энэ дотор бичигдээгүй одоо хуулийн төслөөр хууль боловсруулах эрх нь бол нээлттэй байх ёстой л гэсэн ийм санал л юм байна л даа агуулгаараа бол. Нээлттэй за тэгэхдээ гишүүн бичсэн санал учраас саналыг нь дэмжиж байгаа гишүүд гараа өргөнө үү. 

Арван хоёроос арван хоёр. 

За ингээд Байнгын хорооны гишүүд саналаа хураалгуулаад дууслаа. За ингээд Хууль тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төслийн талаар бэлтгэсэн Байнгын хорооны санал, дүгнэлтийг саналын томъёололын хамт Хууль зүйн байнгын хороонд хүргүүлнэ. За Байнгын хорооны санал, дүгнэлтийг чуулганы нэгдсэн хуралдаанд УИХ-ын гишүүн Кёкүшюзан Батбаяр танилцуулна.

 За ингээд Байнгын хорооны өнөөдрийн хуралдаанаар хэлэлцэх асуудал дууссан. Хуралдаан хаасныг мэдэгдье. 

Хуралдаан 11 цаг 00 минутад өндөрлөв. 

Соронзон хальснаас хянаж буулгасан: 

Хуралдааны тэмдэглэл хөтлөгч 




Б.ЭНХМАА  

